
islandian hildako 

D
uela gutxira arte Islandian legezkoa zen euskaldunak 
hiltzea. Benetan. Teorian, bederen, hori ahalbidetzen 
duen lege bat indarrean zegoelako Ipar Atlantikoko uhar-
te urrunean. Duela lau mende abiatu zen kontua, herrial-
dean inoiz izan den krimenik handiena jazo baitzen. 
1615ean, balea ehizan hara joandako 32 euskaldunek 
bizia galdu zuten, islandiarrek akabatuta. Izan ere, urte 

horretan, hiru baleontzitan iritsi ziren euskal baleazaleak uharte 
urrun horretara. Bertan zeudela, enbata batek ipar-mendebaldean 
kokatuta dagoen Reykjafjordur izeneko fiordoan harrapatu zituen 
arrantzaleak, eta bertan bilatu zuten aterpe. Baina gauzak okertu 
egin ziren.

Gertakari horien atzean ibili da udan honetan Arturo Martinez 
bidaiari gasteiztarra. Betidanik bizikletari lotua ibili da Martinez, eta 
istorio hori ezagutu zuenean, argi izan zuen gaiari buruz gehiago 
jakin nahi zuela. Islandia bisitatu nahi zuela dio, bereziki ipar-men-
debaldeko fiordoak. Ez da ohiko helmuga. "Hara joaten diren 
gehienek urrezko ibilbidea egiten dute; hau da, uharteari bira 
ematen dion errepidea jarraitzen dute." 

Pirateriarekin eta Ameriketatik zetorren zilarrarekin batera, baleen 
arrantza XVI. mendeko industriarik garrantzitsuenetariko bat 
delakoan dago Martinez. "Benetako epopeia bat izan zen ordukoa. 
Euskal Herrian industria hori nahiko ezaguna bada ere, Estatuan 
asko ezagutzen ez den gaia da". Ez da erraza irudikatzea industria 
horretan aritzeak zer suposatzen zuen. "Den-dena atzean utzi behar 

Euskal Herriko 
balea ehiztarien 
arima, bidaide
duela 400 bat urte islandian gertatutako triskantzaren arrastoen atzetik abiatu da uda honetan arturo 
martinez bidaiaria. 1615ean islandiarrek 32 euskal arrantzale hil zituzten, eta istorio hori ezagutarazteko 
dokumental bat grabatu nahi du gasteiztarrak. testua: Juanma gallego. argazkiak: arturo Martinez. 

Islandiako ipar-mendebaldean egin dute 
ibilbide gehiena, fiordoen artean. 

Sakonean

zuten, eta gainean zeukatenarekin ateratzen ziren, ogibide bila". 
Merkataritza azpiegitura handia eratuta zegoen balearen gantzaren 
inguruan. "Besteak beste, katedralak eta elizak argiztatzeko erabil-
tzen zen". Euskal kostaldean hasieran, denborarekin ehiza eremua 
handitu zuten euskaldunek, eta Terranovara, Groenlandiara eta 
Islandiara ere joan ziren.

Behin gantza lortuta, XVII. mendeko "petrolio" hori banatu egiten 
zuten, eta, Gaztelarako bidean, Gasteiztik ere igarotzen zen. Baina 
ez da erraza ibilbide zehatzaren berri izatea. Batez ere, arazoak 
izaten zireneko arrastoa geratu da dokumentazio historikoan, 
besteak beste, epaitegietan eta aseguru-etxeen inguruan sortutako 
dokumentazioan. Xabier Alberdi historialariak bildu ditu horrelako 
batzuk. Adibidez, 1598an Juan Ortiz de Zarate merkatari gasteizta-
rrak Terranovara bidean itsasoratu behar ziren bi itsasontzietarako 
bizkotxoa egiteko 150 gari anega saldu zituenekoa, edota zazpi urte 
geroago Martin Martinez de Cortazarrek Mutrikuko kapitain bati 
100 dukateko mailegua eman zionekoa. 

Bizikleta oinarri
Subealabici proiektuaren bitartez, Martinezek bi txango antolatu 
ditu: bata euskal kostaldean zehar eta bestea Islandian bertan. 
Bizikleta horrelako bidaiak egiteko tresna aproposa dela dio Marti-
nezek. "Oinez joaten bazara, jendeak mesfidati hartu ohi zaitu, 
agian eskale baten antza ematen duzulako. Autoaz joanda, berriz, 
zailagoa da jendearekiko kontaktua. Hortaz, bizikleta modurik 
hoberena da jendeari hurbiltzeko".

Bestalde, Martinezek oso argi izan zuen hasieratik helmugaz gain 
abiapuntua ere kontuan izan behar zuela. Horregatik prestatu 
zituen bi ibilde horiek. 

Euskal kostaldean egindakoa izan zen aurrena. Ekainaren 31tik 
uztailaren 3ra bitartean 40 lagun inguruko tropela osatu zuten. 
Irunen hasi eta balea ehizarekin lotutako tokiak bisitatu zituzten. 
Pasai San Pedron (Gipuzkoa) kokatutako Albaola faktoria izan zen 
lehen helmuga, bertan XVI. mendeko nao bat modu tradizionalean 
eraikitzen ari direlako. Baina hainbat sagardotegi ere bisitatu 
zituzten. Ez zen izan aisialdi hutsa. Euskal baleazaleek sagardoa 
eramaten zuten, eta eskorbutoari aurre egiteko modu bikaina zen 
hori. "Bidaia horietan, sagardoz betetako kupelak eramaten zituz-
ten, eta gero kupela horiek balea gantzez beteta ekartzen zituzten 
bueltan". Ibilbide hori bukatu eta gero, Islandiarako hegazkina 
hartu zuen Martinezek, eta bertan hamar bat lagunez osatutako 
tropel txikia osatu zuten. Bertako hiriburuaren inguruan lehen 
ibilbide bat egin zuten, eta uhartean bizi diren hainbat euskaldun 

"sagardo kuPelak 
eraMaten zituzten, 
eta bueltan balea 
gantzarekin  
betetzen zituzten"
arturo martinez

ezagutu zituzten. Horietako batzuek oso ondo ezagutzen dute gaia, 
bereziki Euskal Islandiar Adiskidetza elkarteko kideek. "Elkarteko 
arduradun Sigrun Antonsdottir Anton Galan biologoaren alaba da. 
Duela gutxi zendu den Galan, eta bere burua azken euskal balea 
ehiztaritzat zuen. Bereziki Islandiako gobernuarentzat lan egiten 
zuen".

Besteak beste, Magnus Rafnsson historialariarekin hitz egin zuten, 
"seguruenera Islandian gaiari buruz gehien dakien laguna", eta 
baita balea ehizan aritutako islandiar batekin ere. Islandiar asko 
gaur egun balea ehizatzearen aldekoak direla argitu du bidaiariak. 
"Gutxi gorabehera, gure artean zezenketekin dagoen polemikaren 
parekoa" dago Islandian, Martinezen esanetan. Triskantza gertatu 
zen eremura gerturatu ziren, eta bertan egin zuen gainerako 
ibilbidea. Besteak beste, Sudavic herrian egon ziren, euskaldunak 
hiltzea ahalbidetu zuen epaiketa bertan egin zen eta. Ibilbidean 

Uda honetan egin dituzte bi ibilaldiak, euskal kostaldean eta Islandian. 

Sakonean

zehar gaiari eskainitako bi 
memoriagune daude, eta 
islandiarren oroimenean oso 
errotuta dagoen gaia dela 
azpimarratu du Martinezek. 
"Barkamena eskatzen ziguten, 
gertatutakoagatik errua senti-
tzen dutelako. Oso arraroa egin 
zitzaigun guri hori. Imajinatzerik 
al dago gu Ameriketara joaten 
garenean barkamena eskatu 
behar izana konkistaren garaian 
gertatu zenagatik?".

Dena dela, uhartean biztanle 
gutxi direla kontuan izan behar 
da, eta islandiarrek haien 
historia oso ondo gordetzen 
dutela. "Neska batekin kontak-

tuan jarri gintuzten, eta hark esan zigun bera zela hilketa abiatu 
zuen Ari Magnusson gobernadoren 16. edo 17. belaunaldikoa. 
Sakelako telefonoarekin erakutsi zigun hori, islandiarrek oso ondo 
ezagutzen dutelako haien zuhaitz genealogikoa".

Gertatutakoaren testigu
Triskantzaren arrazoiei buruz, berriz, gauzak ez daude batere argi. 
Magnusson gobernadoreak Danimarkako erregearen aurrean bere 
burua zuritzeko egindako maniobra bat, eremu latz batean 
baliabide urriak eskuratzeko lehia edota islandiar emakume bati 
euskaldun batek egindako erasoren bat aipatu ditu bidaiariak. Argi 
dagoen bakarra da egoerak okerrera jo zuela, eta islandiarrek 32 
euskaldun akabatu zituztela. Hori guztia, gainera, Jon 
Gudmundsson izeneko idazle batek triskantza gertatu eta gutxira 
idatzitako dokumentu bati esker ezagutzen da. "Batek daki; lehen 
eskuko kontakizun hori egon ezean, gaur gertakari hori kondairaren 
eremuan egongo litzateke agian". 

Arrasto material gutxi geratu dira, tartean ustez euskal jatorria 
duten balea prozesatzeko hainbat estazioren hondarrak. Baina 
bidaian garai horretan zabaldu zen merkataritzaren adierazle 
bikaina den liburu bat ikusteko aukera izan zuten ere. Islandiarrek 
eta euskaldunek elkar komunikatzeko erabilitako pidgin antzeko bat 
biltzen duen eskuizkribua, 700 hitz inguru biltzen dituena. 

Zorionez, gero eta gehiago ezagutzen da duela lau mende 
jazotakoa, eta Martinezek ezagutza horren zabalkuntzan gehiago 
sakondu nahi du. Oraingo erronka da bizitakoaz dokumental bat 
grabatzea, eta egitasmo hori abiatzeko laguntza nahikoa lortu du 
gainera, internet bitartez diru bilketa egiteko plataforma batean. 
Baina istorioa hobeto islatzeko, animazioa erabili nahi du 
dokumentalean, eta horretarako instituzioen laguntza beharko 
duela aurreratu du bidaiariak. Borroka horretan dabil orain 
Martinez, eta horretarako Subealabici egitasmoa elkarte modura 
erregistratu behar du. Pedalei ekiteko baino erronka zailagoa, duda 
izpirik gabe, burokrazia izan ohi delako abenturarik zailena.

Bizikleta eta historia uztartu ditu Arturo 
Martinez bidaiariak Islandiara egindako 
azken bidaian.

1615eko irailean Islandiako 
ipar-mendebaldeko fiordoetan 
euskaldunen odola isuri zen. 
Arrazoi asko mahai gainean 
jarri badira ere, atzean dagoen 
zioa oraindik ere ez dago argi.  
Baina zantzu batzuk badira, 
eta historiaren lainoan eskegita 
geratu diren hari apurrei tiraka 
izan diren lagunak ere badau-
de. Gure artean, horietako bat 
Iñaki Petxarroman kazetaria 
izan da. Kasualitatez egin zuen 
topo Petxarromanek euskal 
balea ehiztarien odisearekin, 
Islandiara egindako bidaia 
batean. Bururatu zitzaion lehen 
gauza izan zen istorioa film bat 
egiteko modukoa zela. Halere, 
jakina da film bat egitea arras 
zaila dela, eta, hortaz, lagun 
batek emandako gomendioa 
jarraitu zuen, eta liburu bat 
idazteari ekin zion. Hori da, 
hain zuzen, 'Kearen fiordoa' 
(Elkar, 2015) liburuaren 
abiapuntua. "Pentsatu nuen 
gaiak nobela bat idazteko 
ematen zuela, eta gainera oso 
gauza gutxi idatzita zeuden 
horri buruz. Finlandiar batek 
idatzita zuen gertakariei 
buruzko nobela bat, baina 
soilik finlandieraz argitaratuta 
zegoen". Denborarekin, baina, 
liburu gehiago argitaratu dira, 
tartean, Julia Monteko idazlea-
ren 'Lo que tengo que contar-
te' izenburuko eleberria. Baina, 
momentuz, Iñaki Petxarroma-
nena da euskaraz dagoen 
eleberri bakarra. 

Aukeratutako formatua ez da 
kasualitatea. "Ikusi nuen gaia 
bereziki fikziorako aproposa 
zela. Historiako gertakari 
askotan bezala, hutsune asko 

geratu dira, eta idazleak aukera 
du hutsune horiek nahi duen 
moduan betetzeko. Lizentzia 
batzuk hartzeko moduan 
zaude, eta kontakizunean zure 
'sinadura' sartzeko hainbat 
baliabide erabil ditzakezu". 

Aurretik narrazio historiko 
batzuk idatzita zituen arren, 
eleberri bat osatzea "erronka" 
bat izan zela aitortu du 
kazetariak. 

Liburua idazten ari zen 
garaian hainbat dokumental 
egiten ari ziren, eta 
Gipuzkoako Aldundiak ekitaldi 
bat egin zuen Islandian bertan, 
hango instituzioekin. 
Euskaldunak hiltzea 
ahalbidetzen zuen legedia 
kendu zutenekoa, alegia. "Tira, 
legearena anekdota moduko 
bat zen. Danimarkako 

erregearen dekretu bat zen 
hori, baina Islandiak 
independentzia eskuratu 
zuenetik, praktikan ez zuen 
balio legalik. Halere, anekdota 
horri esker gertakariak gehiago 
ezagutu dira".

Kontua Islandian Euskal 
Herrian baino gehiago 
ezagutzen dela uste du 
Petxarromanek. "Haiek 
nolabaiteko orban beltz baten 
moduan ikusten dute. Esaten 
da ordukoa inoiz Islandian izan 
den giza hilketarik masiboena 
izan zela, eta kontuan izan 
behar dugu herrialdea ez dela 
sartu gatazka edo gerra 
askotan. Gauzak nahiko modu 
baketsuan egiten ohituta 
daude, eta horregatik 
kontzientzian iltzatuta bezala 
daukate". Euskal Herrian 
bereziki azken urteetan 
ezagutu dela dio kazetariak. 

Beste hainbat adituk egin 
duten moduan, krimen horren 
atzean egon ziren benetako 
zioei dagokienez, 
gobernadorean jarri du arreta 
Petxarromanek. "Nire ustez, 
Adi Magnussonek kinka batean 
ikusi zuen bere burua. Batetik, 
euskaldunekin hitzarmena 
sinatuta zeukan, eta 
euskaldunei balea ehizan 
aritzeko baimena emana zien. 
Baina gero Danimarkako 
erregeak jarduera hori 
debekatu zuen, eta bazegoen 
aukera erregea konturatzeko 
Magnusson tratu ilegaletan 
zebilela. Agian horren berri 
eman zezaketen euskaldunak 
gainetik kentzeko modu bat 
izan zitekeen, eta horiek 
hiltzeko bidea erraztu zuen".

baliteke MaGNUSSON 
MaNdatariak bUrUa 
zUritU Nahi izaNa 
erreGeareN aUrreaN

Fiordoak odolez bete zirenekoa 

Protagonistak

O
ndo baino hobeto ezagutzen dituzte 
Susana Garcia, Gema Cuesta eta 
Karmele Sanchez arabarrek elikadura 
jokaeren nahasteak, etxe barruan 
izan dute-eta "amesgaiztoa". Gaixo-
tasunari aurre egiterakoan, Acabe 
Araba bezalako elkarteek egindako 

lana azpimarratu nahi izan dute, gaixoei ez ezik, 
kaltetuen ondoan daudenak ere laguntzen 
dituelako. Hala, Osakidetzak eskaintzen duen 
zerbitzuaren osagarritzat jo dute.    
1996an jaio zen Acabe Araba. Zelan aldatu da elkartea 
garai hartatik gaur egunera arte?
Susana Garcia: Gaixo baten amak eratu zuen urte 
hartan elkartea, eta jarraian hainbat ama elkartu 
zitzaizkion; hasiera horretan, barrenak lasaitzeko 
asmoz, gurasoen arteko bilerak egiten zituzten. 
Elkartea handitzen joan zen heinean, psikologoak 
sartzen hasi ziren. Baina, egun batean, 
Jaurlaritzak agindu zuen terapiak eman ahal 
izateko bertan parte hartzen zuten psikologoek 
elikadura jokaeren nahasteetan adituak izan 
behar zutela, eta hori horrela, bakarra geratu zen: 
Edgar Ilg Beiztegi. Gurekin jarraitzen du gaur 
egun. Alde horretan aldaketa nabarmena eman da 

urteotan: barrenak husteko batzarrak antolatzetik 
gurasoentzako nahiz gaixoentzako terapiak 
ematera pasa gara.
Hori elkarteari dagokionez. Elikadura jokaeren 
nahasteek ere bilakaera bat jasan dute urteotan ere?
S. G.: Baita ere. Esaterako, gero eta goizago 
agertzen dira nahasteak. Nerabezaro aurretikoa 
gero eta lehenago ematen da, eta alor honetan ere 
igarri egiten da. Gutxienekoak baldin badira ere, 
13 urte duen kasuren bat edo beste badaukagu 
guk gaur egun esku artean. Mundu mailari 
dagokionez, zortzi eta bederatzi urte bitarteko 
haurretan ematen ari dira nahasteak.
Gema Cuesta: Horrez gain, gora egin du 
adingabekoen kaltetuen kopuruak. Eta hasieran, 
elkartearen estatutuen arabera, kaltetu horiek 
ezin zuten terapietan parte hartu adinez nagusiak 
izan arte. Nire alaba, esaterako, ezin zen etorri. 
Hori gaur egun aldatu egin da.
Zenbat bazkide ditu gaur egun Acabe Arabak? 
S.G.: 250 bat lagun gara. Baina, igo egingo da. Uda 
ostean, jende berria dator urtero. 
Zein da gaixotasuna dutenen profil nagusiena?
Karmele Sanchez: Gizarteak uste du kaltetuak 
lodiak ikusten direla eta ez daudela gustura bere 

"Familia ezinbestekoa 
da elikadura jokaeren 
nahastea dutenekin"
SuSAnA GArciA, GEmA cuEStA EtA KArmElE SAncHEZ acaBe araBa elkarteko kideak

anorexia, bulimia edo bigorexia bezalako elikadura jokaeren nahasteak dituzten gaixoekin zein ondoan 
dituztenekin lan egiten du acabe araba elkarteak. Sintomak sumatu bezain pronto, laguntza eskatu beharra 
dagoela azpimarratu dute bertako kideek, tratamendu eta terapia egokien bidez gaixotasun "konplikatu" 
horri aurre egin ahal izateko. testua eta argazkiak: Mirian biteri. 

Acabe Araba elkarteko ordezkariak, Gasteizen duten egoitzako kanpoaldean. 

fisikoarekin; besterik ez. Baina, hori ez da horrela. 
Kaltetu guztiek dute atzetik min egin dien 
arazoren bat. Izan daiteke gurasoen arteko 
banatzea edo bullyinga edo auskalo zer. Baina 
guztiek dute atzetik zerbait, eta horrek eragiten 
die anorexian, bulimian, bigorexian edo delakoan 
jaustea. Bestalde, oso pertsona arduratsuak dira, 
azkarrak; direnak baino hobeagoak izatea gustuko 
dutenak. 
Gehienak, gainera, neskak dira…
G.C.: Hala da, bai, mutil bat edo beste dagoen 
arren. Mutiletan, dena dela, ezkutuago dago. Kirol 
asko praktikatzen dute eta horren atzean ezkuta-
tzen da gaixotasuna.  
Zeintzuk dira sintomak? nola jabetu gaitezke gure 
inguruko norbaitek horrelako nahasketen bat eduki 
dezakeela? 
K.S.: Honako jokabideak izan behar ditugu 
kontuan: pisuaren gorakada edo beherakada 
arrazoi jakinik gabe; gorputzarekiko etenik gabeko 
atsekabea; janariari buruzko gehiegizko kezka edo 
nahiago izatea bakarrik jatea; otorduaren ondo-
ren beti komunera joateko joera; gorputza arropa 
zabalarekin edo gerrian bildutako jertseekin 
ezkutatzea; ariketa fisiko gehiegi egitea, umore 

aldaketa sarri, egoera depresiboa; eta harreman 
sozialen murrizketa, bakartzeko joerarekin. 
Horrelako zerbait sumatzen badugu, nola jokatu behar 
dugu?
S.G.: Laguntza eskatzen, bai kaltetuak eta baita 
familiak ere. Oso gaixotasun konplikatua eta 
gogorra da. Adibidez, anorexiaren kasuan, 
gurasoen joera da alabari jan dezala eskatzea, eta 
hori ez diozu inoiz esan behar. Ezin duzu 
derrigortu, ez eta janariaz berba egin edo 
supermerkatura berarekin joan. Bulimiarekin, 
berdin. Kasu horretan onena da etxean janaririk 
ez izatea. Gertukoek, buruak hala aginduta, txarto 
jokatzeko joera izango dute, eta beraz, 
ezinbestekoa da adituen eskuetan jartzea. Familia 
medikuarekin edo pediatrarekin jarri beharko 
gara harremanetan, eta baita elkartearekin ere. 
Kasu bakoitzean jokaera aproposenak zeintzuk 
diren ezagutaraziko dizkigute, eta gaixoei 
tratamendu egokienak eskainiko dizkiete.  
G.C.: Hasieran, oso gogorra da. Zure alabari lau 
koilarakada dituen platera jartzea eta bat baino ez 
jatea oso gogorra da. Baina kontrolatzen ikasi 
behar duzu. Gainera, oso prozesu luzea da; 
familiek nahi duguna da hasieratik emaitzak 

ikustea, eta hori ezinezkoa da. Baina, jokaera 
aproposak erabilita, lagundu egiten diozu. 
Familiak platerean dagoenari begira ez egoten 
ikasten duenean, orduan aldatu dezake gaixoak 
ere jokaera. 
S.G.: Beraiek, hasieran, ez dira bere egoeraz 
jabetzen. Amesgaizto bat da; bere bizitzako urte 
gogorrenak. Depresio batean murgilduta daude, 
eta oso gogorra da; are gehiago, eguneroko gauzak 
egiteko kapazak ez direla ikusten dutenean. 
K.S.: Beraien beldurren kontra borrokatu behar 
dute, eta hori ez da batere erraza. Baina, familia 
oinarri egoki batekin, kaltetutako pertsonaren 
inplikazioarekin eta tratamendu espezializatuare-
kin aurrera atera daitezke.
Zein da, zehazki, elkartearen papera?
G.C..: Familia zein kaltetuentzako honako 
jarduerak ditugu, besteak beste: bata zein 
besteentzako terapia, taldekakoa zein 
norbanakoa; telefono bidezko arreta; edota 
kaltetuentzako askotariko jarduerak. Azken 
horrekin lotuta, azpimarratu nahiko nuke urriaren 
27an ongintzazko ekitaldia antolatuko dugula 
bigarrenez, Gasteizen.
Zenbat kasu berri tratatzen dituzue urtero?
S.G.: Urtebetean 80 bisita izatera heldu gara; 
lehenengo bilera baten ostean, psikologoak 
erabakitzen du nahasteren bat dagoen edo ez. 20 
bat bazkide berri ditugu urtero. Osakidetzaren 
datuak ez ditugu ezagutzen. Baina honek bi 
zatitan banatzen ditu gaixoak: adingabekoak eta 
nagusiak. Azkenak Santiago ospitaleko Osasun 
Mentaleko Unitatean tratatzen dituzte, eta 
lehenengoak, Haur eta Gazteentzako Osasun 
Mentaleko Unitatea.
Zelako harremana duzue horiekin?
S.G.: Harremana ez da berdina guztiekin. Osasun 
zentroetako pediatria arloekin eta Haur eta 
Gazteentzako Osasun Mentaleko Unitatearekin 
harreman ona dugu eta elkartea osagarri moduan 
ikusten dute; gaixoak bideratzen dizkigute. Ez da 
berdina gertatzen Santiagoko unitatearekin. 
Beraien tratamendua onena dela uste dute eta, 

"gaixoek beraien beldurren 
kontra borrokatu dute, eta 
hori ez da batere erraza"

"gaur egun, 250 bazkidek 
osatzen dute elkartea; urtero, 
20 bat berri Jasotzen ditu"

"oso garrantzitsua izan da 
niretzako, aMa bezala, teraPia 
edukitzea"

hortaz, bakarra izan behar dela esaten diete gaixoei 
eta gertukoei. Ez gaituzte osagarritzat hartzen eta, 
beraz, ez dago inongo kontakturik. Baina hori ez da 
bakarrik gurekin gertatzen; buruko gaitzekin 
lotutako elkarte guztiekin du jokabide iguala 
Santiagoko unitateak. Gurera itzuliz, estatistikek 
diote gaixoen erdia baino gehiago osatzen dela 
gertukoek jokaera egokiak izaten hasi ostean. 
Familiek ikasi behar dute gaixoekin jokaera zehatz 
batzuk izaten, eta hori ez dute osasun publikoan 
erakusten. Osasun publikoak ez ditu familientzako 
terapiak eskaintzen; Acabek ematen ditu horiek. 
Esan bezala, ezinbestekoa da familia oinarri egokia 
izatea.
K.S.: Nire kasuan, esaterako, oso garrantzitsua 
izan da nik, ama bezala, terapia izatea. Bertan 
ikasten dugu nola jokatu behar dugun.
S.G.: Kaltetuentzat, hobera egiten dutenean, 
funtsezkoa da jakitea gaixotasuna guztiona dela, 
eta guztion inplikazioa dela ezinbestekoa.
G.C.: Terapiak osagarriak dira, eta horixe da, hain 
justu ere, Santiagoko ospitaleari eskatzen 
dioguna. Osagarri moduan ikus ditzala. Batera 
joan gaitezen. Ospitalizazio bat edo medikazioa 
beharrezkoa bada, beraiek eskainiko diete hori. 
Dena dela, oker ez banago, kontaktu falta hori ez da 
gabezia bakarra. Baliabide asko falta dira, ezta?
S.G.: Bai. Buruko gaitzekin lotutako gaixoak gertu 
ditugunok ikusi dugu espezialista gutxi eta kaltetu 
asko daudela. Adibide bat, ez da nahikoa 
hilabetean behin terapia bakarra izatea. Horrez 
gain, behin baino gehiagotan eskatu dugu 
telefono zerbitzua izatea, 24 ordutakoa; buruko 
gaixotasuna dutenek edozein ordutan izan 
dezakete eta agerraldi bat, baita gaueko ordu 
txikietan ere. Baina, ezezkoa jaso dugu erantzun 
moduan. Santiagoko unitateari dagokionez, 
buruko osasunarekin lotutako gaixotasunak 
bereiziago egon beharko liratekeela uste dugu; eta 
horrekin lotuta, ospitalizazioari dagokionez, 
jakinekoa da ez dagoela ohe nahikorik. Bestalde, 
ederto egongo litzateke eguneko ospitale bat 
egitea, gaixotasuna atzean utzi nahi dutenentzat. 

Gosari, bazkari edo afari egokiak eta aisialdiarekin 
lotutako jarduerak izatea, besterik ez.
Osasun publikoak ez ezik, gizarteak ere zerbait izango 
du egiteko?
K.S. Jakina. Gaur egungo estereotipoek ez dute 
laguntzen. Horiekin apurtu behar da. Zeinek 
jantzi ditzake dendetako erakusleihoetan ikusten 
ditugun 32 neurriko praka batzuk: oso jende 
gutxik; gaixoak, tarteko. Horrez gain, beharrezkoa 
da tailuak bateratzea. Espainian, 1999. urtetik 
daramate kontu horrekin bueltaka. Frantzia da 
neurriak hartu dituen bakarra. 
G.C.: Gaur egun perfektuak izan behar gara, eta 
ezinezkoa da. Inor ez da perfektua.
Amaitu aurretik, prebentziorako gomendiorik, bai?
G.C.: Noski. Gurasoak kontu handiz ibili behar 
dira sare sozialekin. Pro-mia eta Pro-ana izeneko 
webguneak, esaterako, oso kaltegarriak dira; eta 
salatuta baldin badaude ere, zabalik jarraitzen 
dute. Bestalde, ezinbestekoa da adi egotea. Zaila 
da, pisu aldaketaz ohartzea agerikoa izan arte. 
Gaur egun, guraso gehienek, gainera, lan egiten 
dute eta horrek ez du laguntzen. Azkenik, edozein 
zalantza izanez gero, informazioa eskatu. 

Kaltetuek ez dute gaixorik daudela onartzen. 

Iritzia

G aur inauguratu dugu ikasturtea, eta aurreko urteko ohitura 
jarraituz, Glaukoma taldearen Gure kaiola entzunaz egin 
dugu eskolarako bidea. Tradizio bilakatzen ari da gurean 

eguneroko joan-etorria kanta hori entzunaz egitea, izan ere, Aretz 
eta Adeiek gustuko dute abestia; nork ez du gogoko ze guapa 
zauden, ze guapo zauden entzutea? 

Tradizioak aurretik jasotakoari egiten dio erreferentzia, gure 
arbasoek landu eta beraiengandik jasotzen dugunari: ezaupideek, 
bizipenek, sinesmenek, arauek… horiek guztiek osatzen dute gure 
tradizioa. Usadio horiek prozesu historiko baten emaitza dira, 
aurreko belaunaldikoek mundua ulertzeko moduak helarazten 
dizkiete ondorengoei, eta, horrekin batera, boterea eta aukerak ere 
bai. 

Euskal Herrian ere badakigu tradizioen inguruan, eta 
Hondarribiko Alardea dugu adibide bat. Bertako irudi ugari ikusi 
ditut azken astean, eta, jai-giroa, gozamena eta alaitasuna sortarazi 
ordez, pena, mina, amorrua, atsekabea eta tristura ekarri didate. 
Emakumea naiz eta plastiko beltz horien atzean zeuden gehienak 
ere bai, eta asko, gazteak gainera. Bada, zein da neska horiek alarde 
parekidea erabat ukatzeko, mespretxatzeko eta baztertzeko 
daukaten arrazoia? 

Margaret Bullet antropologoak gizonen eta emakumeen bizitza eta 
harremanak baldintzatuta daudela dio. Etengabe esaten digute 
nolakoak izan behar garen; egunerokoan: janzkera, jarrera, rola…, 
eta plano sinbolikoan: ideiak, baloreak, ideologiak… Halaber, 
benetako aldaketa gauzatzeko bi alorrak aldatu behar dira. Baina, 
euskaldunon artean pisu haundia daukate baldintzatzen gaituzten 
entitate ez formalek (familia, lagunak, kuadrilla), eta nago, horren 
ondorioz dela Alardearen kasuan plano sinbolikoan oraindik 
aldaketarik gertatu ez izana.

Ez, ez naiz onyarbiarra. Nire etxean ez naute kantinera izateko 
prestatu, ez daukat rol hori betetzeko desiorik. Baina, tradizioaz 
badakien herrian bizi naiz. Oñatin, jainkoa eta lege zaharrek 
agintzen dute eta nolakoa izan behar naizen esaten didate. 
Horrexegatik, Eric Hobsbwm-ek aspaldi tradizioak asmatuak direla 
esan zuen modura, nik, gaur, honakoa esan nahi dizut: ze guapa 
zauden ausarta izaten, mundu hau aldatzen, zure rola zalantzan 
jartzen, ze guapa zauden…  

zein da neska horiek 
alarde Parekidea 
erabat ukatzeko, 
baztertzeko 
daukaten arrazoia?

Ze guapa zauden

aintzane urrutia
informatikaria

U da joan da, modu ez ofizialean bada ere, eta ez da trauma 
gainditzen lagunduko digun Zea Maysen abestirik. 
Ikasturteak bide eman dio errutinari, eta eguzkiaren argiak 

gero eta goizago egingo digu ihes, urriko azken astean neguko 
ordu-aldaketak beste behin gure arratsaldeei argitasuna guztiz 
lapurtu arte. Argi-izpiekiko harremana izan du hizpide berriki 
Europako Batzordeak, eta udako eta neguko ordu-aldaketak kentzea 
proposatu du. Espainiako Gobernuak ez dio proposamenari argiki 
erantzun: kontua argitzeko aditu batzarra sortuko duela igarri, eta 
nolanahi ere erabakia hartzeko orduan argi ibiliko dela argitu du.

Gurean aldaketa horrek zer ekarriko lukeen, beraz, ez dago batere 
argi. Mapari so bistan da Euskal Herriari, latitudea dela eta, 
Bretainia Handian eta Portugalen darabilten ordutegia egokiagoa 
zaiola Erroma, Sarajevo eta Varsoviakoa baino. Baina Frantziak 
nekez zokoratuko du beste 28 herrialderekin partekatzen duen 
ordutegi kontinentala, eta Espainiak hala egingo balu, zatiketa bat 
gehiago gehituko lioke Bidasoako mugari. Batzuentzat anatema 
litzatekeen hori (Euskal Herria bi ordu-eremutan banatuta egotea) 
azaleko desberdintasuna besterik ez litzateke izango, zeharo hutsala 
erreferentzia kulturalen edo ordutegi ohituren arteko aldearekin 
konparatzen badugu. Onerako ere ez genuke desberdintasun 
handirik nabarituko: ordu bateko gorabeherak ez ditu, adibidez, 
Hondarribian XVII. mendean geratu direnak gure egunetara 
ekarriko.

Edozelan ere, litekeena da Europak ordu aldaketa laster kentzea, 
eta horrekin batera neguko ordutegia orokortzea. Argiago ikusiko 
litzateke orduan gure egungo ordu-eremua zein desegokia den, eta 
ordua aurreratzeko aldarrikapenak hasi. Espainiar hedabideek haien 
saioetan darabiltenaren antzekoa erabil genezake guk: "Goizeko 
zortziak dira, bederatziak Baionan". Are gehiago, egunero beste 
udalerri bat aipa genezake, "Hirurak Maulen, ordu bat gutxiago 
Trebiñun", eta gutxienez orduaren asuntoa aprobetxatu 
lurraldetasun kontuei argi emateko.  

egunero beste 
udalerri bat aiPa 
genezake, "hirurak 
Maulen, ordu bat 
gutxiago trebiñun"

Argia

oihan txabarri
puBlizitatean lizentziatua

Eskerrik asko, Gasteiz

Eskertu behar eta eskertu nahi 
dut omenaldi  hau. Bihotzez 
eskertu ere. 

Eskerrik asko, GEUko 
lagunak. Aurreskua eta dena 
egin didazue.

Horrek amama ekarri dit 
gogora. Duela ehun urte bere 
ezkongai batek Durangoko 
Ezkurdiko plazan, adiskideez 
lagunduta egiten baitzion 
aurreskua.

Amamak baleki euskararen 
alde egiteagatik omenaldia 
egiten didazuela oso harro 
sentituko zen. "Euskaraz egin 
behar dugu, euskara gurea 
da-eta" esaten zuen beti, erru 
sentimendu pixka batekin.

Berarentzat liburuak 
munduko gauzarik ederrena 

izanda, ezin zituen euskaraz 
irakurri. Gutxi zeuden eta eliz 
kontuetarako ziren gehienak. 
Berak estimatzen zuen liburuek 
zekarten jakituria, baina hura 
eskuratzeko, munduaren zabala 
ulertzeko, erdaraz egin beharra 

zegoen. Bere ilobak, neuk, 
erdaraz egiten zuen eta erdaraz 
ikasten zuen.

Antinomia horrek (bi egiak –
euskara egin nahia eta ikasteko 
gaztelera menderatu beharra– 
elkarren artean kontrajarriak) 

Gasteizko jaietan egin zioten omenaldia Uri Ruiz Bikandiri. gEu ELkArtEA

uri ruiz bikandi, gasteiz 

Geu elkarteak uri ruiz Bikandi 
irakasle eta idazle euskaltzalea 
omendu du aurten, euskararen 
alde egindako ibilbidea eskertzeko. 
hona hemen, saria jasotakoan 
irakurritako hitzak.

euskaldunen bizimodua laztu 
(gure amamarena, adibidez) eta 
hizkuntzaren bizitza bera 
ahuldu du beti. Gure nagusiak 
tirabira horretan mugitzen 
ziren, nazio txikiak bezala, 
Kunderak Testamentu 
traizionatuak liburuan dioenez:

"Nazio txikia kontzeptua patu 
bat da: nazio txikiek ez dute 
ezagutzen betidanik eta betiko 
hor egotearen sentsazio 
zoriontsua;  denek pairatu dute, 
historiaren uneren batean edo 
bestean, heriotzaren bezpera; 
betiere handikien ezjakite 
harroari aurre eginez, bere 
existentzia mehatxatuta edota 
zalantzan jarrita ikusten dute 
beti eta beti; bere existentzia 
delako koska."

Euskararen existentzia, 
adibidez.

Izan ere, gurean, 
Etchepareren ildotik jarraiki, 
belaunaldi bakoitza saiatu da 
euskara ez izatearen 
mehatxutik eta zalantzatik 
salbatzen. 

Gerraosteko iluntasunetik 
ateratzean gazte ginenok dena 
geneukan egiteko. Eta gu 
zoriontsuok, ausartak ginen, 
kementsu, grinatsu.  

Gure zeregin nagusia euskara 
liburuetara eta eskolara 
eramatea izan da. Eskola berri 
bat egitea. Horretarako Euskal 
eskola publikoa eraiki genuen 
aurreko eskola faxista 
kixkalduz.  Orain, eskola haren 
liburutegiko apalak euskarazko 
liburuz beteta daude eta 
edozein herriko semealabak 
euskaraz ikas dezake.

Harrokeria izango da agian, 
baina lasai esan dezaket gaur 
eskoletan duguna, jakituria beti 
ez nahikoekin, baina jakite 
grinaz, tresna eskasez, eskuz, 
oinez, modu apalez, temati eta 

ia hutsetik hasi ginela 
eraikitzen. Eta nirekin bat 
etorriko zarete, eraikitakoa ez 
dela makala.

Eta hori hala da neurri handiz 
euskaltzale askok eta askok, 
bakoitzak bere jakitetik, bere 

pentsamendu politikotik, bere 
eguneroko lanetik, gure urterik 
onenak eman genizkielako 
eginbeharrari.

Ni jarri nauzue hemen baina 
beste asko ere egon zitekeen 
leku honetan, zuen arteko bat 
baino gehiagotatik hasita. 

Haien baimenaz, euren 
ordezkari sentitzen naiz gaur. 
Pribilegiatuak sentitzen gara 
patuak euskarari funtsezkoa 
den esparrua zabaltzeko aukera 
eman zigulako.

Egindakoa ez da txikia. Eta 
falta dena, amaiezina. Beraz, 
gazte zaretenok, ez larritu.  Ez 
zarete lanik gabe egongo, 
zereginik ez zaizue faltako! 

Eta hemendik urte 
batzuetara... gazteek egingo 
dizuete omenaldia. Agian, 
aurresku eta guzti!

bidali zure gutuna: 
erredakzioa@alea.eus

ALEAk eskubidea du gutuna 
laburtzeko eta alea.eus-en 

argitaratzeko.

"GerraOStekO 
ilUNtaSUNetik 
ateratzeaN GazteOk 
deNa GeNeUkaN eGitekO"

Begi kolpean

#NiEreJaizkibelekin

A zken urteetako alarde 
bortitzena izan zen joan 
den larunbatean 

Hondarribiko Kale Nagusian 
bizitakoa. Jaizkibel konpainiak 
deitutako alarde parekidearen 
kontra, dozenaka herritar 
oldartu ziren kale bazterrean 
plastiko, kartel beltz eta 
bozgorailuak eskuan. Eraso 
horren aurrean, erakundeei 
erantzukizuna hartzeko eskatu 
die Jaizkibelek, "eta behingoz 
boto eta botere kontuak alde 
batera uzteko". 

@anaMenabar

Sarean

Piztiak bizitzaren hondarrean bereziki oldarkorrak izan ohi dira. 
#NiEreJaizkibelekin

Mikel elosegi
@mikelelosiazp

Plastiko beltzak, txistuak eta irainak giza talde bati, urtero, modu 
planifikatuan, aurretiaz eta denon bistara prestatuta, inolako 
ondoriorik gabe. Ez da sinistekoa ere. Animo Jaizkibel.

Josu goiko
@josu_goiko

Plastiko beltz baten atzean ezkutatzen denak arazo larria du. 
#NiEreJaizkibekin 

nahia
@nahiaetazina

Gaur egun honelako irudiak ikustea penagarria eta lotsagarria da. 
Ulertezina ikustea zenbat emakume berdintasunaren kontra 
lerrokatzen diren. Nire babes osoa Jaizkibel konpainiari. 
#NiEreJaizkibelekin

Patri Perales
@patriciaioar

Egunak ilundu nahi badizkigute ere #NiEreJaizkibelekin eta eskuz 
esku egoera hau han eta hemen irauli nahi dutenekin. Lanbroaren 
atzean gaude. 

ainara lasa Perez
@ainariss

Irantzu Lekue artista gasteiztarrak gidaturik, Ubideko (Bizkaia) 
sarreran dagoen putzuaren etxolan horma-irudia egin dute 
herritarrek auzolanean. Herriak duen ikazkin tradizioa, estraperloa–
Bizkaia eta Araba arteko mugan egoteagatik–, Ubideko pagadi 
zabalak edo ura eta mendiarekin duten harreman estua irudikatu 
dute margolanean. Margotzeko prozesuak berak "komunitatea 
sendotzeko" duen garrantzia nabarmendu du Lekuek, "ingurua 
edertzea bezain inportantea delako komunitatea eratzea".  
argazkia: kalez kale komunikazioa.

Tradizioari kolorea, Gorbeia magalean  

bidali zure 
argazkiak testu 
labur batekin: 
erredakzioa@alea.
eus

iruditan

Astekoak ekonomia

erredakzioa GaSteiz
Arabako Foru Aldundiak 75.000 
euro bideratuko ditu etiketan 
Araba marka nabarmendu eta 
sustatzen duten upategientzako. 
Kopuru horrekin aurre egin nahi 
dio Arabako Errioxako upategiek 
eskatu eta Errioxako Kontseilu 
Arautzaileak orain arte erantzun 
ez dion eskaerari. Erreferentzia 
ugari dauden merkatuan "bereiz-
teko" deia egin die Aldundiak 
upategiei.

Zehazki, honako baldintzak be-
tetzen dituzten upategiek eskatu 
ahal izango dituzte laguntzak: 
egoitza fiskala Araban dutenek, 

Arabako Jatorri Deitura Kalifika-
tuko Kontseilu Arautzailearen 
Upeltegi Hazle eta Botilaratzaileen 
Erregistroan izena emanda dute-
nek eta 50.000 eta 500.000 litro 
arteko edukiera dutenek.

Batetik, Arabako eremuko, uda-
lerrietako eta mahasti berezietako 

ardoen gaineko zehaztapen berriak 
jasotzen dituzten etiketak disei-
natzeagatik emango du Diputazioak 
dirua. Horrekin lotuta, zehaztu du 
horien diseinua profesionalek egin 
beharko dutela, eta upeltegiak izan 
ditzakeen gainerako etiketekin 
alderatuta erabat ezberdinak izan-
go direla, upeltegiaren identifika-
zio zeinuren bat eduki ahal izango 
duten arren.

Ordutegi zabalagoa
Bestetik, beste laguntza batzuk 
iristen ez diren eremuetan Ara-
bako Errioxako ardoak sustatu 
behar dela uste du foru erakun-
deak, eta honako ekimenak la-
gunduko ditu: ekintza publikoak, 
komertzialak eta sustapenerakoak; 
askotariko publizitate kanpainak; 
produktuen aurkezpenak; Araba-
tik kanpo, barneko merkatuan 
antolatutako azoketan parte har-
tzea; etiketa berriei buruzko in-
formazio kanpainak; enpresa 
topaketak; jardunaldiak edo min-
tegiak; eta zehaztapen berriak 
dituzten etiketak, atzeko etiketak, 
kapsulak eta irudiak diseinatzea.

arabako errioxako jatorria nabarmentzen duten ardoen etiketa berrien 
diseinua egiteko eta horien sustapenerako upategiek antolatzen 
dituzten ekimenetarako, 75.000 euro onartu ditu diputazioak.

arabako marka, 
diruz lagunduta   

uPategiek, besteak 
beste, 50.000 eta 
500.000 litro arteko 
edukiera izan 
beharko dute

Arabako eremuko, udalerrietako eta mahasti berezietako ardoen etiketa berriak egiten dituzten upeltegiak lagunduko ditu. m.b.

erredakzioa Barrundia
Araba Buru Batzarrak bere gain 
hartu du Barrundiako EAJko udal 
taldea zuzentzeko ardura, berta-
ko hiru zinegotziek batera dimi-
titu ostean. Maria Jesus Gomezek, 
Julia Diaz de Mendibilek eta Jose 
Antonio Perez de Arriluzeak ekai-
na eta uztaila bitartean aurkeztu 
dituzte bere dimisioak, "arrazoi 
pertsonalak" argudiatuta. 

Alta, hainbat iturriren arabera, 
dimisioa eman duten zinegotziek 
ez dute begi onez ikusten EAJk 
Abiadura Handiko Trenaren in-

guruan eta uraren kudeaketari 
buruz duen jarrera politikoa. Prin-
tzipioz, 2015. urteko hauteskun-
de-zerrendan zihoazen hurrengo 
hiru jeltzaleek ordezkatu behar 
zituzten dimititu dutenak, baina, 

antza denez, horiek uko egin dio-
te ardurari. 

Gauzak horrela, Arabako Buru 
Batzarrak hartu du egoera zuzen-
tzeko ardura, eta hain zuzen EAJ-
ren zuzendaritzako hiru buruza-
gik ordezkatuko dituzte Barrun-
diako zinegotziak: Jose Antonio 
Suso, ABBko lehendakaria, izan-
go da udal taldeko bozeramailea, 
eta Jone Berriozabalek eta Joseba 
Diez Antxustegik lagunduko dio-
te lanean. Hurrengo udalbatzan 
hartuko dituzte hirurek zinegotzi 
karguak.

"udal auzi bat"
ABBko lehendakariak aitortu du 
ez dela ohikoa zinegotziek blokean 
dimititzea, baina garrantzia ken-
du dio auziari, eta ukatu du de-
sadostasunak egon direla alder-
diarekin: "Udal auzi bat da, ofi-
zialki ez dago beste arrazoirik, 
ezta pertsona horienganako kon-
fiantza faltarik ere. Erabakiaren 
berri eman zidatenean hori na-
barmendu nahi izan zuten".

Barrundiako EAJko udal taldearen aurkezpenaren argazkia, 2015. urtean. EAJ

eaJko hiru zinegotziek dimisioa aurkeztu dute, ekaina eta uztaila 
bitartean, "arrazoi pertsonalak" argudiatuta; araba Buru Batzarreko 
buruzagiek zuzenduko dute hemendik aurrera udal taldea.

batera dimititu 
dute barrundian

eaJko araba buru 
batzarreko 
buruzagiek 
ordezkatuko dituzte 
hiru zinegotziak

eSanak zenBakitan

"Miñaoko zabalpena 
ustelkeria kasu batean 
inputatutako batek 
eramatea lotsagarria da"

Miguel garnika
ppko zineGotzia

"'El silencio de la 
ciudad blanca'-ren 
filmazioa idilikoa eta 
bizia izaten ari da"

aura garrido
aktorea

"Literaturaren bidez 
bizitza errealean esaten 
ez diren gauzak esaten 
saiatzen gara""

iban zaldua
idazlea

Milioiak
etxez etxeko laguntza 
zerbitzua emateko kontratazio 
espedientea onartu du Gizarte 
ongizaterako foru erakundeak. 
kontratuaren gehieneko 
aurrekontua 26,8 milioi eurokoa 
izango da, eta 21 hilabeteko 
iraupena izango du, 2019ko 
apiriletik 2020ko abendura arte. 
espediente horretan 600.000 
ordu inguru kontratatuko dira 
etxez etxeko laguntzarako, 
2016an baino 45.000 ordu 
gehiago.

26,8

Manifestaldiak
eusko Jaurlaritzaren Segurtasun 
Sailaren arabera, 2017. urtean 773 
manifestazio egin ziren araban, eta 
horietatik lau ertzaintzari ohartarazi 
gabe egin ziren. datuen arabera ikusi 
daiteke azken bost urteetan 
nabarmen jaitsi dela manifestazioen 
kopurua araban, eta halaber murriztu 
egin direla komunikatu gabeko elkarretaratzeak. hala, 2012. urtean 987 
manifestaldi egin ziren –26 komunikatu gabe– ; 2013. urtean 983 egin 
ziren, –13 ertzaintzari ohartarazi gabe–; 893 martxa egon ziren 2014an 
–10 komunikatu gabe–; 2015ean 630 – bost komunikatu gabe–; eta 
661 egin ziren 2016an –zazpi komunikatu gabe–.

773

asteak
gasteizko santa barbara 
plazako aparkalekua sei astez 
itxita egongo da, berritzeko obrak 
iraun bitartean. irailaren 17tik 
aurrera lehenengo eta bigarren 
solairuetako plaza batzuk bakarrik 
galduko dira, baina azarotik 
aurrera parking osoa itxiko dute. 
udalak argitu du iradier arenako 
aparkalekua egokitu dutela, 
antzeko prezioetan, erabiltzaileak 
jasotzeko. abastos plazako 
arduradunek kezka agertu dute 
itxiera dela eta.

6

Apasos elkarteak ohartarazi du 
orratzez betetako saltxitxak ager-
tu direla Mendizabala eta Lasar-
te inguruetan, eta txakurren jabeei 
kontuz ibiltzeko eskatu die. Sala-
ketaren harira, Irabazik poliziaren 
zaintza areagotzeko exijitu du: 
"Oso kasu larriak dira;  animalien 
segurtasunarekin batera nagusien 
eta haurren segurtasuna ere jokoan 
dago".

Orratzez betetako 
saltxitxak, Gasteizko 
Eraztun Berdean

Jose Garcia de Mardones Ortiz de 
Pereda opera abeslari ahaztuari 
omenaldia egin diote bere jaio-
terrian, Fontechan, jaio zenetik 
150 urte igaro direnean. Mundu-
ko baxurik onenetakoa izan zen 
Mardones; Argentinan, Zapirainen 
Txanton Piperri  –euskarazko lehen 
opera–, Bilintxen Behin batean 
Loiolan eta beste opera batzuk 
interpretatu zituen.

Omenaldia egin diote 
Jose Mardones opera 
abeslariari Fontechan

Igandean egin zioten Jose Mardonesi omenaldia Fontechako hilerrian. AfA

Arrazpi Berri futbol zelai berriaren 
inaugurazioa egingo dute larun-
bat honetan, Araian; kalejira, 
dantzak eta txalapartariak izango 
dira ekitaldiarekin batera, baita 
umeen arteko eta beteranoen 
arteko futbol partiduak ere. Iaz 
esleitu zituzten obrak eta abuztuan 
amaitu zituzten; 250.000 eurotik 
gorako inbertsioa egin du Aspa-
rreneko Udalak.

Futbol zelai berria 
inauguratuko dute 
larunbatean Araian

Elvillar herrian egingo da igandean 
Arabako Errioxako Mahats Bilke-
ta festa, eta Maialen Lujanbio 
izango da pregoilari. Gerardo 
Olano alkateak azpimarratu du 
Lujanbiok "ehuneko ehune an" 
betetzen duela Udalaren helburua: 
"Emakumea genuen buruan, eta 
gainera, Maialen, euskal kulturan 
erreferentea da". Txapelduna ere 
pozik agertu da.

Arabako Errioxako 
ardoak Lujanbio 
izango du pregoilari 

2017an, eta 2018ko lehen seihile-
koan, bakarrik bi bisoi amerikar 
harrapatu dituzte Arabako ibaie-
tan. Kontuan izanik espezie inba-
ditzaile hori bisoi europarraren 
harrapakari nagusia dela, Araba-
ko Diputazioak balantze positiboa 
egin du bisoi europarraren etor-
kizunari buruz, eta bisoi ameri-
karraren kontrol kanpainarekin 
jarraitzeko asmoa berretsi du.

Bisoi europarraren 
berreskuratzea, gero 
eta gertuago

Maialen Lujanbio izango da Mahats Bilketa festaren protagonista. ALEA

estitxu ugarte loPez de arkaute

Giza Garapenari buruzko 
Espainiako Ikerketa Zentroaren 
geologoa eta Araiko proiektua-
ren zuzendaria da Andoni 
Tarriño; ekaina eta abuztua 
bitartean Trebiñuko Pozarrate-
ko silex harrobia induskatzen 
duen taldea gidatu du Tarriñok, 
eta aurkikuntza nabarmenak 
egin dituzte, tartean duela ia 
6.000 urteko oreinaren adarra-
rekin eginiko pikotx-kirten bat. 
Aste honetan, Trebiñutik 
Berantevillara egingo dute 
salto, Santurde eta Tobera 
herrietan dauden Neolito aroko 
herrixkek harrobiarekin duten 
harremana aztertzeko.
Zein da Berantevillan abiatu duzun 
lanaren helburua? 
Ditugun datuen arabera, Rojo 
ibaiaren haranean, Neolito- 
Kalkolito aroko herrixkak 
daude, eta Araiko mendilerroan 
silex meatzariek egin zituzten 
lanen garaikideak izan daitez-
keen herriak direla uste dugu. 
Gure helburua herrixka hauen 
inguruan datu gehiago lortzea 
da, eta bide batez jakitea zer 
harreman zuten herrixkek eta 
harrobiek. Araikoko mendile-

rroan lan egiten zuten gizakien 
habitat osoa aztertu eta osatu 
nahi dugu.
Zertan oinarritu zarete zonaldea 
aukeratzeko? 
80. hamarkadan Rojo ibaiaren 
haranean egin ziren azterketak 
berreskuratu ditugu. Indusketa 
intentsiboak egin ziren, hamar 
urte inguru luzatu ziren, eta nik 
ere horietan parte hartu nuen. 
Ikusi genuen Rojo ibaiaren 
bailara osoan silex kantitate 
izugarria zegoela, baina ez 
genuen ulertzen zergatik 

zegoen horrenbeste silex 
bertan. Orain badakigu 
mendizerra osoan silex 
azaleratze ugari dagoela, eta 
historiaurreko harrobiak 
daudela, dozenaka eta 
dozenaka. Lan horietan parte 
hartu nuenez, azterketak 
ezagutzen ditut, eta tokirik 
hoberenak aukeratu ditut, 
ehuneko ehuneko ziurtasunik 
ez izan arren. 
Zer espero duzu aurkitzea?
Herrixkaren planoa aurkitzea 
espero dugu. Santurde 
herriaren ondoan dagoen La 
Renke eremuan badira 80. 
hamarkadan egin ziren 
indusketen datuak, eta ziur 
gaude hor egiturak, etxolak, 
suak eta giza-jardueren 
aztarnak daudela. Toberan, 
berriz, Los Cascajos herrixkaren 
inguruko zantzuak bakarrik 
ditugu. Bestalde, Araba 
aukeratu dugu erosoagoa 
delako, errazago delako hemen 
baimenak lortzea Gaztela eta 
Leonen baino. 
lurzoruen azterketa geofisikoa 
egingo duzue. Zer da hori?
Lurzoruarekin erasokorrak ez 
diren metodoak dira. Modu 
asko dago azterketa egiteko, 

"Araikoko meatzarien habitata 
aztertu eta osatu nahi dugu"
AnDOni tArriñO araiko proiektuaren zuzendaria

Andoni Tarriño. i CENiEH

elektrizitatearen bidez, 
radarrarekin… baina kasu 
honetan magnetismoa erabiliko 
dugu, lurzoruaren gainetik 
antena batzuk pasatu eta 
horien bitartez bilduko ditugu 
historiaurreko biztanleek utzi 
zituzten aztarnak: etxolak, 
oholesiak… Azken egunetan 
lanean ibili gara eremu 
horretan; sare bat egin behar da 
hesolekin, oso lan zehatza izan 
behar da, metroz metro joan 
behar da. Sekula ere ez dut lan 
egin metodo horrekin, eta 
jakin-mina dut. Alemaniako 
geofisiko aditu bat etorriko da, 
mundu osoan ezaguna, eta 
espektatiba handiak ditugu; ea 
zer aurkitzen dugun. 
Zenbat denbora emango duzue 
azterketa egiteko?

Landa-lana hiru egunetan 
amaituko dugu, gero beste hiru 
egun izango gara adituarekin 
laborategian, ateratako datuak 
aztertzeko, eta ondoren 
txostena egingo dugu, Arabako 
Diputazioari aurkezteko.
Zein da lan-hipotesi nagusia? 
Santurden eta toberan bizi ziren 
lagunek Araikoko mendizerrako 
harrobietan lan egiten zutela?
Harremana zutela, garaikideak 
ziren. Los Cascajos izeneko 
lurzorua, adibidez, 
Berantevillako mugan dago, 
Trebiñun sartzen da pixka bat, 
eta Pozarrateko harrobiaren 
aurre-aurrean dago. 
Pozarrateko meatzariak Los 
Cascajosko biztanleak zirela 
frogatzea oso zaila izango da, 
baina berberak ez baziren ere 

aitona-amonak edo birbilobak 
ziren.
Silex-a lantzen zutela iradokitzen 
duten aztarnak daude herrietan?
Bai. 80. hamarkadan 
Santurdeko La Renke herrixkan 
egin genituen indusketetan 
taillaketak egiteko piezak eta 
elementuak aurkitu genituen, 
kolpekariak, mazo txikiak. 
Zeintzuk dira Araiko proiektuaren 
hurrengo urratsak?
2019. urtean Pozarrate zulatzen 
jarraituko dugu, metro gutxi 
batzuk falta zaizkigu 
hondoraino iristeko, baina egia 
da dirua bukatzen ari zaigula... 
Halaber, ikerketa asko daude 
Araikoko mendilerroaren 
inguruan, 15 aditu ari dira 
Araikoko atal ezberdinak 
aztertzen eta txostenak 
prestatzen.
Zertan gauzatuko dira lan horiek?
Aztarna arkeologikoak balioan 
jarri behar dira. Gure azkeneko 
helburua da Araikoko eremu 
zabal hau kultura intereseko 
ondarea izendatzea, baina 
tramite horiek oso geldoak dira. 
Gaztela eta Leonekin eta 
Arabako Diputazioarekin hitz 
egiten ari gara, baina azterketak 
egiten jarraitu behar dugu.

Pozarrateko harrobia induskatu eta gero, 
Santurde eta Toberako historiaurreko bi 

herrixka aztertzen ari da orain Tarriño.
Argazkiak: PHOT.OK @Araicoproyecto.



Hizkuntza aniztasunari, leihoa 

erredakzioa GaSteiz

Laugarren urtez, hizkuntza 
gutxituak ezagutzeko tresnak 
eskura jarriko ditu Hitz Adina 
Mintzo zikloak Gasteizen. Sei 
hizkuntza gerturatuko ditu 
oraingoan Oihaneder 
Euskararen Etxera: 
mapuzuguna, maoriera, 
bretoiera, hassaniera, parmera 
eta lemkera.

Irailaren 20an hasiko dute 
ikasturte berria, Nork esan zuen 
Gasteiz ez dela euskalduna? 
izeneko hitzaldiarekin. Gemma 
Sangines izango da hizlari 
hizkuntza aurreritzien 
inguruan; goizez, 11:00etan, 
EHUko Letren Fakultatean 

izango da, eta bigarrena, 
19:00etan, Oihanederren. 

Hurrengo saioa urrian izango 
da; mapuzugunari buruzkoak 
ekarriko ditu Wallmapu Euskal 
Herria elkarteko Iban Gartziak. 
Azaroan Imanol Miner 
normalizazio teknikariak 
Zelanda Berriko maoriera 
aurkeztuko du. Urtarrilean 
Metig Jakez-Vargas kazetaria 
bretoieraz arituko da, eta 
otsailean Elyem Chej gizarte 
hirigintzako teknikaria 
Saharako hassanieraz. Sara 
Agnetti fisioterapeutak parmera 
hurbilduko du martxoan, eta, 
bukatzeko, apirilean Jon Mikel 
Insausti informatikariak 
lemkera izango du hizpide. 

Aurten, lehenengo aldiz, 
Udako Euskal Unibertsitatearen 
eskaintzaren barruan sartu da 
zikloa. Horregatik, parte 
hartzeko izena eman beharko 
da UEUren webgunean. Ziklo 
osoak 25 euroko prezioa du, 
baina saio solteetan parte 
hartzeko aukera egongo da, eta 
horietan 5 euro ordaindu 
beharko da. Gemma 
Sanginesen aurkezpen saioa 
doakoa izango da. 

Zikloan parte hartzen duten 
EAEko unibertsitateaz kanpoko 
irakasleentzat eta EHUko 
ikasleentzat homologatutako 
ikastaroa izango da. 

teoria eta tailerrak
Oihaneder Euskararen Etxeak 
2015ean sortu zuen Hitz Adina 
Mintzo, Beñat Garaiorekin 
elkarlanean. "Zikloak munduko 
errealitate soziolinguistikoaren 
perspektiba zabaldu eta 
aberastea, eta hizkuntza 
aniztasuna balorean jartzea eta 
ezagutaraztea du xede", azaldu 
dute antolatzaileek. Saio 
bakoitzean marko teorikoa 
eskaintzeaz gain, hizkuntzaren 
oinarrizko kontzeptuak ikasteko 
tailerrak egiten dira. 2015etik 
egunera arte, besteak beste, 
Europako galiziera, asturiera, 
aragoiera, katalana, galesera, 
gaskoiera, guernseyera, frisiera, 
gaelera eta kaxubiarra, Asiako 
kurduera eta hokkienera, 
Amerikako nawatera edota 
Afrikako tamazightera landu 
dituzte. Hizkuntzen inguruko aurreritziak aztertuko ditu Gemma Sanginesek. ArgiA

hizkuntza gutxituak ezagutzeko zikloak sei hizkuntza gerturatuko ditu ikasturte berrian; hilaren 20an 
aurkeztuko dute saio sorta, Gemma Sangines hizkuntzalariak eskainiko duen hitzaldiarekin.

Hamaika saltsa

B adator udazkena eta 
harekin batera armairua 
aldatzeko garaia. 

Jertseak eta bufandak, artilea 
eta pana, izango dira datorren 
hilabeteetan gure janzkeraren 
protagonistak. Gure arropen 
koloreak aldatuko dira baita 
ere, hori diote behintzat modan 
adituek. 

Tendentziagile, diseinatzaile 
eta blogariak denboraldiz 
denboraldi hurrengo urteko 
pantone arrakastatsuenak 
iragartzen aritzen dira. 
Modaren guruek proposatutako 
koloreak izango dira pasarela 
eta dendetan ikusiko ditugunak, 
bestelakoak hilabete edo urte 
batzuez alde batera utzita. 
Aukeratutako koloreen 
ñabardurak adierazteko, 
haietako bakoitzarentzat izen 
bitxi zein korapilatsuak 
asmatzen dituzte. Esaterako, 
Indioilar arrosa, Mitxoleta 
kementsua, Lurrun 
kondentsatua edota Ekaitz 
urdina. Halakoxea da moda!

Hein handi batean kontu 
hauek moda industriaren gutizi 
eta trikimailuak diren arren, 
zalantzarik gabe kolorea 
janzkeraren elementu 
indartsuenetako bat da, begi 
kolpez komunikatzeko gai. 
Estuki lotzen da kultura eta 
garaiarekin, baita norberaren 
izaera eta oroitzapenekin. 
Kolorea emozioak mugitzeko 
gai da. Haren tonu, ñabardura 
eta konbinazioak hamaika 
sentsazio eta bibrazio sortzen 

dituzte. Gurean, baina, beltza 
eta grisa izaten dira nagusi, 
neguan batez ere. Kolore 
dotoreak, baita serioak eta 
ilunak ere. Horregatik, apetan 
dituzuen kolore guztiak 
erabiltzera animatzen zaituztet, 
bihotzak eta begiak alaitu 
ditzagun! 

2018-2019 udazken-neguko 
iragarpenak, udazkeneko ohiko 
koloreetatik edaten du, baina, 
freskoagoak diren koloreekin 
sintonian. Hala, azaroko 
paisaien gorrixka, granate, 
laranja eta ziapea, fuksia, more, 
lila, turkesa eta limoi horiarekin 
uztartzen ditu, kolore paleta 
bero bezain bizia eskainiz. 

Eta tendentziei kasu eginez, 
proposamen pertsonala 
botatzera ausartuko naiz: 
Mahats dardara, Urre 
herdoildua, Astindu morea, Lila 
lanbroa, Ametsetako izokina, 
Urdina Bergarakua… eta beltz 
beltza, jakina!   

Udazken koloretan

Janzkera eleMentu 
indartsuenetako bat 
da kolorea, begi 
kolPe batean 
koMunikatzeko gai

m.AgirrE

Maddalen agirre loinaz
diSeinatzailea

diSeinua

argazkia: phot.ok
testua: eStitXu uGarte lz. de arkaute

Laurogeita hamar tona harri era-
bili behar izan dituzte Jose Miguel 
Fernandez Astobizak eta Maite 
Herran Angulok Basabeko artze-
tarren dorretxearen zaharberri-
tzearen lehen fasea bukatzeko. 
Elizondotik Basabera eraman 
dituzte harri gorrixka handi ba-
tzuk, eta dorrea eraitsi ondoren 
lortutako materialak ere erabili 
dituzte.

Iaz hasi ziren senar-emaz-
tea ia guztiz eraitsita zegoen 
dorretxearen zimenduak 
finkatzen, eta eraikin 
historikoaren ingurune 
ederra egokitzen. He-
rranen aitak 40. hamar-
kadan merke erosi 
zituen hondarrak be-
rreskuratu ondoren,   
bikoteak asmoa zuen 
hotel bat zabaltzeko 
dorretxearen ondoan, eta 
lurzoru zabalean bisonteak 
eraman eta aske uzteko, 
turismoa erakartzeko asmoa-
rekin, baina oraindik ez dute 
egitasmo bitxia gauzatu.

Egun ikus daitekeen dorrearen  
aurrekaria 1386. urteko idazkietan 
jasotzen da lehenbiziko aldiz, eta 
Nograro herrikoaren bikia da. 
Hamar bat metroko altuera zuen 
artzetarren dorretxeak, eta lau 
solairu. Basabe eta Mioma lotzen 
zituen antzinako bidearen bazter 
batean kokatuta dago, Gaubeako 
eta Losako (Burgos, Espainia)          

haranak lotzen zituen ibilbide 
nagusi baten erdi-erdian hain 
zuzen. 

 XVI. mendean, dorretxeko jaun 
Garcia Sanchez de Arcek Komu-
nioiko eta Valderejoko jaurerriak 
zituen bere menpe, eta Arabako 
leinu nabarmenetako batekin 
ahaidetuta zegoen gainera. Erdi 
Arokoa da ere Basabeko San Sal-
vador eliza. Egungo teilazko tei-
latuaren azpian jatorrizko teilatu 
bat aurkitu zuten, kareharrizko 

harlauzekin eginikoa. 
Alta, ez dira antzinako do-
rretxea eta eliza Basabe 

herriak dituen altxor ba-
karrak; izan ere, oso 
preziatuak dira herri 
inguruan hazten diren 
boilur beltzak, eta ur-
tero, udaberrian Gau-
beako turismo bule-
goko arduradunek 
bisitaldi gidatuak an-

tolatzen dituzte boilurra 
nola biltzen den eta ko-

zinatzen den erakusteko.
Basabetik gertu daude, 

gainera, Pinedo eta Corroko 
kobazulo eremitikoak eta nekro-

poliak.

Basabe

Kuadrilla: Añana.
Udalerria: Gaubea.  
Biztanleak: 14 (2017ko Eustaten datuen arabera).
Bitxikeria: Micaela Portilla historiagileak jaso duenez, 1.100 
pezetatan erosi zituzten herrandarrek Artzeko dorrearen hondarrak. 

Artzetarren eremu ohietan

   eMan zuen arabako txoko kutunaren berri. erredakzioa@alea.eus

Gure Bazterrak

Irakurleen txokoa

Jaso ALEAren buletina zure 
e-mailean: alea.eus/buletina

Jarraitu ALEA sare sozialetan:

Babestu Arabako euskarazko 
kazetaritza, eta jaso ALEA 

astero zure etxean
(55 euro urtean). 

Indarrean dagoen LOPD 15/1999 legearen arabera, jakinarazten dizugu zure datu pertsonalak ARABAKO 
ALEAren fitxategi batean sartuko direla. Datu-bilketa honen helburu bakarra da indarrean dagoen sustapena 
kudeatzea. Eskubidea izango duzu datuotan sartzeko, haiek zuzentzeko edo ezeztatzeko, helbide honetara 
idatzita: harpidetza@alea.eus

Zorion-agurrak:
Idatzi zure mezua alea.eus/zorionagurrak atalean, eta aldizkarian argitaratuko dugu.

Telefonoz: 945 71 60 09
On-line: alea.eus/harpidetzak

E-mailez: harpidetza@alea.eus
facebook/arabakoalea
@arabakoALEA

'Mairuelegorreta; iluntasunetik argitasunera' DVDa
Eman izena irailaren 30a baino lehen. 
Mikel Ezkerro zinemagileak ekoiztutako dokumentalak, 1963. urteaz geroztik, Manuel 
Iradier txangolari elkarteak abiatuta, Gorbeiako Mairuelegorreta kobazuloan ospatzen 
den Euskal Jaiari buruzko lekukotasunak jasotzen ditu.
Izena ematen duten lehenengo 50 pertsonek DVDa jasotzeko aukera izango dute.

PARtE hARtU  www.alea.eus/zozketakzozketak

Azken irabazleak
Florida zinemarako sarrerak: Maria Antonia Jausoro (Gasteiz). 



Hamaika saltsa

30 ALEA

AgenDA  Irailaren 14tik 20ra

Euskararen agenda

musika

ArGAntzOn ahots argiak 
abesbatza
Ostirala 14, 20:00etan, elizan.

LAudiO zirkinik bez
Ostirala 14, 22:00etan, Latiorroko 
txosnagunean.

GAstEiz txapelpunk
Salburua auzoko jaien barruan.
Ostirala 14, 23:00etan, 
txosnagunean.

duLAntzi Joselu anaiak
Ostirala 14, 23:30ean, plazan.

LAudiO ze esatek!
Hilean bariku bat eta Diskodantza ere 
izango dira.
Larunbata 15, 22:30etik aurrera, 
Latiorroko txosnagunean.

haurrak

LAudiO 'disko txantxa'
umeentzako ikuskizuna.
Ostirala 14, 20:30ean, Latiorroko 
Gorbea kalean. 

GAstEiz Jolasak
Salburua auzoko jaien barruan. Jolas 
erraldoiak, margo-tailerra eta 
puzgarriak.
Larunbata 15, 11:00etan, 
txosnagunean.

BAstidA Magiaraba
tor eta Hodei magoekin. tailerra eta 
ikuskizuna. 7-12 urte bitartean.
Larunbata 15, 18:00etan, plazan.

tErtAnGA haurrentzako tailerra
txotxongiloak egiteko tailerra.
Igandea 16, 16:30ean, eskolan.

bErTsolariTza

ArAMAiO bertsotruk topaketa
bertso mendi-buelta eta bazkaria. 
Aramaio, irun eta gernikako bertso-
eskolak.
Larunbata 15, 10:00etan, San 
Kristobaletik abiatuta. Marixekan 
izango da bazkaria.

duLAntzi bertsopelota jaialdia
Oihane Perea eta iratxe ibarrarekin.
Larunbata 15, 13:00etan, plazan.

bEsTElakoak

GAstEiz 'eraldaketa: sortzaileon 
afera'
Emakume sortzaileen jarduera 

oinarri, sorkuntza prozesuari 
erreparatuko diote Olatz Alonsok eta 
irantzu Lekuek prestatu duten 
proiektuan. Aurkezpen ekitaldiaren 
ostean, bideo-arte erakusketa eta  
hitzaldiak izango dira.
Ostirala 14, 21:00etan, Oihaneder 
Euskararen Etxean.

GAstEiz geurekin mendira
ikasturte hasierako mendi ibilaldia, 
Pipaon, Vallehermoso eta Cerverara. 
kontaktua: Joserra (675702457) edo 
geurekinmendira@geuelkartea.eus.
Igandea 16, 08:30ean, 
Mendizorrotzako aparkalekutik 
abiatuta.

GAstEiz hitz adina Mintzo
Hizkuntza gutxituak ezagutzeko 
zikloaren aurkezpen ekitaldia. 
gemma Sanginesek inauguratuko du 
kurtsoa.
Osteguna 20, 19:00etan, Oihaneder 
Euskararen Etxean.

alea

GAstEiz 'oroitour' ibilaldia
ibilbide historiko-politikoa, Zaramagan. 
Asteartea 18, 18:00etan, Santa Isabel hilerriko atetik abiatuta.



beste batzuk

musika

GAstEiz the Fuzillis
kurt baker Comborekin batera.
Ostirala 14, 22:00etan, Hell 
Doradon.

GAstEiz last infusion
belar Sounds zikloaren barruan.
Larunbata 15, 13:30ean, Falerina 
lorategian.

zurBAO b3 dixieland
Larunbata 15, 20:00etan, plazan.

anTzErkia

GAstEiz 'gabinete desbrossar'
Performancea. idoia Zabaleta, txubio 
fernandez eta Pako revueltasekin.
Igandea 16, 19:00etan, Artiumen.

bEsTElakoak

ArtziniEGA erdi aroko azoka
Erdi Aroko jolasak, dantzak, 
gastronomia txokoak, kale antzerkia 
eta beste hainbat jarduera.
Larunbata 15, 11:00etatik aurrera.

AMurriO artzain eguna
Artzainei omenaldia, eskulangileen 
azoka, artzain-txakur txapelketa, 
gazta-dastaketa eta beste hainbat 
jarduera izango dira.
Igandea 16, 10:00etatik aurrera.

GAstEiz Principal antzokia 
ezagutzeko bisitak
Principal antzokiaren historia 
ezagutzeko bisitaldi gidatua. 
gaztelaniaz. Aurretik izena eman 
behar da.
Igandea 16, 11:30ean, 13:00etan 
eta 18:00etan.

GAstEiz argazki erakusketa
Alberto garcia Alix argazkilariaren 
bilduma. Azken 25 urteetan 
jasotakoak.
Irailaren 23ra arte, Vital 
Fundazioaren aretoan.

AMurriO argazki erakusketa
'Desde el sur. Senegal. una mirada 
de manu brabo' argazki erakusketa.
Irailaren 28ra arte, La Casona 
aretoan.

irekia

ELviLLAr Mahats bilketaren 25. festa
Zonaldeko ardoak ezagutzeko jaialdia. maialen Lujanbio izango da pregoilaria.
Igandea 16, 11:00etatik aurrera.

